
Struktur unik bangunan Parlimen Malaysia, 1967



Rukun Negara telah diisytiharkan dengan rasminya oleh Duli Yang Maha Mulia Tuanku Ismail Nasiruddin 
Shah Ibni Almarhum Sultan Zainal Abidin, Yang di-Pertuan Agong pada 31 Ogos 1970. Pengisytiharan 
Rukun Negara ini merupakan usaha serius kerajaan untuk menyemai prinsip kerukunan dan perpaduan 
dalam kalangan rakyat.

Rentetan daripada peristiwa perkauman pada 13 Mei 1969, kerajaan mula sedar bahawa perpaduan 
rakyat merupakan teras kepada cita-cita ke arah pembentukan bangsa dan negara. Majlis Gerakan 
Negara (MAGERAN), diketuai oleh YAB Tun Abdul Razak telah berusaha menangani permasalahan 
perkauman demi memperkukuhkan ketahanan negara dan mengekalkan perpaduan bangsa. Maka 
dengan itu, beberapa dasar baru telah diperkenalkan  bertujuan merapatkan jurang ekonomi dan 
mewujudkan keharmonian antara kaum. Melalui Majlis Perundingan Negara, dasar ekonomi telah 
diperkenalkan menerusi Dasar Ekonomi Baru dan dasar perpaduan pula telah dilancar menerusi Rukun 
Negara.

Perpaduan rakyat amat penting bagi membolehkan rakyat hidup dalam kerukunan dan keamanan, Ia 
menjadi asas penting bagi negara bergerak maju ke hadapan yang menawarkan kemakmuran dan 
kemajuan yang dinikmati bersama.  Sesebuah negara hanya akan benar-benar maju dan berjaya 
apabila rakyatnya hidup dalam kerukunan dan menghormati antara satu sama lain.

 

 

 

RUKUN NEGARA
PENGISYTIHARAN DIRAJA, PENYATUAN RAKYAT

Rukun Negara telah dirangka dengan teliti oleh Jawatankuasa Rukun Negara, di bawah seliaan Majlis 
Perundingan Negara. Jawatankuasa ini terdiri daripada ahli-ahli daripada pelbagai latar belakang kaum 
dan kepakaran. Rukun Negara pada dasarnya dirangka dan disusun kepada dua bahagian iaitu cita-cita 
dan prinsip. Cita-cita dan prinsip Rukun Negara kemudiannya telah diterjemah kepada suatu bentuk 
falsafah atau ideologi nasional. Falsafah atau ideologi nasional ini terus kekal sebagai panduan dan 
tonggak negara (Pillars of Nation) yang akan diterapkan dalam semua bidang dan kegiatan.

Bagi menegaskan kepentingan Rukun Negara sebagai dokumen yang menerangkan cita-cita dan 
prinsip-prinsip yang menjadi panduan dan tonggak negara, Majlis telah bersetuju supaya Rukun Negara 
diterbitkan sebagai Pengisytiharan Di-Raja. Pada 31 Ogos 1970, titah ‘Pengisytiharan’ Rukun Negara 
telah dizahirkan oleh DYMM Tuanku Ismail Nasiruddin Shah ibni Almarhum Sultan Zainal Abidin semasa 
perayaan ulang tahun kemerdekaan ke-13.

Setelah 50 tahun Pengisytiharan Rukun Negara, prinsip-prinsip ini semakin luput dan kurang dipupuk 
bagi memastikan perpaduan nasional terus kekal dan utuh. Titah Diraja yang terkandung dalam Rukun 
Negara haruslah sentiasa diterima sebagai panduan dan bimbingan dalam perhubungan sosial, 
kebudayaan, ekonomi mahu pun politik. Oleh itu, titah ‘Pengisytiharan’ Rukun Negara ini perlulah 
sentiasa dilafaz sebagai ikrar penyatuan rakyat.

Fakta 1
KEMERDEKAAN PERSEKUTUAN
TANAH MELAYU
Pada 31 Ogos 1957 telah berlangsung upacara 
pengisytiharan Kemerdekaan Persekutuan Tanah Melayu 
oleh YTM Tunku Abdul Rahman Putra Al-Haj bertempat di 
Stadium Merdeka, Kuala Lumpur. Kemerdekaan yang 
dicapai ini adalah hasil kerukunan rakyat berbilang kaum 
yang hidup secara aman, harmonis dan bertolak ansur 
tanpa provokasi melampau. Hasil permuafakatan politik 
antara pemimpin pelbagai kaum, seia sekata 
bersama-sama bergembleng menuntut kebebasan 
daripada pihak British.
 
Di atas runtuhan kota Melaka,
Kita bangunkan jiwa merdeka
Bersatu padu seluruh baka,
Membela hak keadilan pusaka.

 - Dr. Burhanuddin Helmi

Sumber: CITRA MERDEKA 1957-2007 ANM

Fakta 2
PEMBENTUKAN MALAYSIA

Upacara pengisytiharan pembentukan Malaysia telah 
diadakan pada 16 September 1963, di Stadium Merdeka, 

Kuala Lumpur.  Pengisytiharan pembentukan Malaysia 
telah dibacakan oleh Perdana Menteri, YTM Tunku 

Abdul Rahman Putra Al-Haj di hadapan lebih 30,000 
rakyat Malaysia. Detik ini menjadi saksi kepada 

penyatuan Persekutuan Tanah Melayu bersama Sabah, 
Sarawak dan Singapura membentuk sebuah negara 

baharu bernama Malaysia. Pencantuman ini 
menyatupadukan kepelbagaian budaya dan etnik di 

bawah satu payung. Dari sinilah kesepaduan sosial dan 
perpaduan kebangsaan menjadi tema pembinaan 

negara bangsa. 

Sumber: CITRA MERDEKA 1957-2007 ANM

Fakta 3
TRAGEDI 13 MEI 1969

Tragedi 13 Mei 1969 merupakan satu titik hitam dalam sejarah negara. Tragedi ini berkait rapat dengan Pilihan 
raya Umum 1969 yang mengakibatkan kehilangan nyawa dan harta benda. Rusuhan kaum ini merupakan 
kemuncak kepada masalah perpaduan yang pertama kali berlaku setelah 12 tahun mencapai kemerdekaan.

Laporan  Tragedi 13 Mei 1969 ini  diterbitkan oleh Majils Gerakan Negara (MAGERAN). Intipati kandungan laporan 
ini menyebut,  “Laporan ini dibuat dengan penuh kesedaran bahawa perkara-perkara yang penting tidak boleh 
‘disapu ke bawah tikar' dan bahawa kenyataan-kenyataan 13 Mei mestilah disebarkan dengan luas kepada orang 
ramai..”

“Adalah menjadi tujuan Kerajaan, selepas percetakan laporan ini, untuk menjemput semua wakil-wakil dari 
golongan politik, agama, ekonomi dan lain-lain untuk memberikan sumbangan dalam satu Badan Perundingan 
(Consultative Council) dimana perkara-perkara yang melibatkan perpaduan negara kita boleh dibincangkan 
dengan sepenuhnya dan dengan ikhlas dan tidak secara selindung-menyelindungi”.

Petikan kata Pengantar – Laporan Tragedi 13 Mei 1969, Tun Haji Abdul Razak bin Dato’ Hussein, Pengarah Gerakan 
Negara

Sumber: Arkib Negara Malaysia (No. Penerimaan: P/PM(BKP)1) – Koleksi Terbitan 

Fakta 4
MAJLIS GERAKAN NEGARA (MAGERAN)
MAGERAN dibentuk selepas sistem kerajaan Berparlimen telah digantung kesan daripada peristiwa 13 Mei 
1969.  Perisytiharan Darurat telah diwartakan dan berkuat kuasa pada 16 Mei 1969 di bawah Ordinan No. 2 
(kuasa-kuasa Perlu) Darurat 1969-P.U.(A) 149. MAGERAN diberi kuasa menjalankan urusan-urusan bermula 
daripada 16 Mei 1969 hingga 23 Februari 1971. Majlis ini diketuai oleh YAB Tun Abdul Razak Hussein. 

Ahli MAGERAN bergambar di perkarangan Parlimen pada 7 Februari 1971. Duduk dari kiri: Azizan Zainal 
Abidin, Tan Sri Mohamad Salleh Ismail, Tan Sri Ghazali Shafie, Tun V.T. Sambanthan, Tun Ismail Abdul Rahman, 
Tun Abdul Razak Hussein, Tun Tan Siew Sin, Hamzah Abu  Samah, Lefternan Jeneral Dato’ Ibrahim Ismail, Tan 
Sri Abdul Kadir Shamsuddin, Abdul Rahman Hamidon.

Berdiri dari kiri: Abdullah Ahmad Badawi, C.C. Too., Yahya Yeop Ishak, Haniff Omar, Amir Yaakob, Wan Ismail 
Wan Salleh, Ghazali Che Mat, Yusuf Rashid dan Sharif Buruk.

Sumber: Arkib Negara Malaysia (No. Penerimaan: 2001/0047530) – Koleksi Gambar

Fakta 5
PENUBUHAN MAJLIS 

PERUNDINGAN 
NEGARA

Majlis Perundingan Negara (MAPEN) ditubuhkan berdasarkan 
kepada keputusan Mesyuarat Majlis Gerakan Negara yang ke-5, pada 
6 Oktober 1969. Majlis Perundingan ini bertanggungjawab sebagai 
sebuah badan yang membincang dan mencari jalan penyelesaian ke 
atas isu-isu berkaitan dengan perpaduan nasional.  Penubuhan 
Majlis ini juga bermatlamat memastikan agar peristiwa hitam 13 Mei 
1969 tidak berulang kembali. Selain itu, majlis ini juga diberi mandat  
membantu menegak dan memperteguhkan kembali asas 
kenegaraan.

Sumber: Arkib Negara Malaysia (No. Penerimaan: 2014/0020987) – Fail Majlis Perundingan 
Negara (Penubuhan & Ahli-ahli)
(No. Penerimaan: 2014/0020855) - Fail Majlis Perunding

Fakta 6
AHLI MAJLIS PERUNDINGAN

Sumber: Arkib Negara Malaysia (No. Penerimaan: 2014/0020987) – Fail 
Majlis Perundingan Negara (Penubuhan & Ahli-ahli)

1. Tun Tan Siew Sin 13. Miss P.G. Lim 25. P.P. Narayanan 37. Dr. Thamboo Visvanathan 49. Senu bin Abdul Rahman

2. Lorrain Esme Osman 14. Datuk Kampo Radjo 26. Ikmal Hisham Albakri 38. Dennis Chandraraj Dutton 50. YAB Lim Chong Eu

3. Dato’ Haji Harun bin Haji 
Idris

15. Dato Haji Mohd Asri 27. Geh Ik Cheong 39. Gregory Yong Sodi Nghean 51. Dato Seri Haji Ahmad bin 
Saiid

4. Dr. Syed Hussein Alatas 16. Habib Abdul Rahman bin 
Habib Mahmud

28. Dennis Gilbert Goonting 40. Hj. Othman bin Hj. 
Abdullah

52. Tun Haji Abdul Razak bin 
Dato’ Hussein

5. Dato Athi Nahappan 17. OKK Haji Sakaran bin 
Dandai

29. Dr. Ho Peng Yoke 41. Tan Sri Abdul Jalil Hassan 53. Dato Yeap Kee Aik

6. Hj.  Hasan Adli bin Hj.i 
Arshad

18. James Edward Seymour 
Crawford

30. Dr. Cheah Cheng Kooi 42. Tun V.T. Sambanthan 54. Hussein bin Onn

7. Leornard Linggi Jugah 19. Hj. Ahmad bin Abd. Rahman 31. Professor Ungku A. Aziz 43. Ong Kee Hui 55. Tengku Ahmad 
Rithauddeen bin Tengku 
Ismail

8. Abdullah bin Dato Abdul 
Rahman

20. Lum Kin Tuck 32. Ng Ek Teong 44. Dato Stephen Kalong 
Ningkan

56. Mansor bin Othman

9. Kamarul Ariffin 21. Diamond Rajasingam 
Daniel

33. Mathew Abraham 45. Mohamad bin Musa 57. Dato’ S.P. Seenivasagam

10. Teh Thean Choo 22. Toh Ching King 34. Hanafiah Hussain 46. Thomas Kana 58. Datu Aliuddin bin Datu 
Harun

11. Lee Siew Yee 23. K.C Arun 35. Dr. Low Nan Hang 47. Kam Woon Wah 59. Abdul Aziz bin Abdullah

12. Dato’ S.O.K. Ubaidulla 24. Melan bin Abdullah 36. N. Veeriah 48. Tan Sri Syed Ja’afar Albar 60. Tun Dr. Ismail bin Dato’ 
Abdul Rahman

Lampiran 12 halaman bertarikh 17 Februari 1970, mengandungi senarai maklumat seramai 66 orang ahli Majlis 
Perundingan Negara. Kesemua ahli yang menggangotai majlis ini terdiri daripada  wakil yang mewakili Menteri 
Kabinet, Kerajaan Negeri, Parti Politik, keagamaan, Badan Profesional, Perkhidmatan Awam, Kesatuan Sekerja, 
Kesatuan Majikan, Persatuan Guru-guru, Kumpulan-kumpulan kecil, Wartawan dan Kaum Wanita.

Antara ahli Majlis ialah YAB Dato Haji Mohd Asri bin Muda (wakil Kerajaan Negeri Kelantan), YB Aishah binti Haji 
Abdul Ghani (Kaum Wanita), Dato Stephen Kalong Ningkan (SUPP, Sarawak), YB OKK Datu Aliuddin bin Datu Harun 
(Parti USNO dari Sabah), YB Dato Athi Nahappan (MIC), Kamarul Ariffin (Bank Bumiputra) dan Professor Ungku Abdul 
Aziz (Universiti Malaya).
 

Sumber: Arkib Negara Malaysia (No. Penerimaan: 2014/0020992) – Fail Rukun Negara - Penerangan- (221 BHG. 3(A) 2014/0020992

Fakta 7
MAJLIS PERUNDINGAN NEGARA

Fakta 8
PEMBUKAAN MESYUARAT MAJLIS PERUNDINGAN NEGARA
Pada 27 Januari 1970, Mesyuarat Majlis Perundingan Negara buat kalinya pertama telah diadakan. 
Mesyuarat berlangsung di Dewan Senat, Bangunan Parlimen selama dua hari iaitu daripada 27 hingga 28 
Januari 1970. Pada mesyuarat tersebut YTM Tunku Abdul Rahman Putra Al-Haj, Perdana Menteri telah 
menyampaikan ucapan yang antara lain menyatakan:

“…I am happy to be here to address the opening session of the National Consultative Council. The 
membership of this Council is a very representative one, consisting as it is of people from political parties, 
the professions, religious groups and other special interests like the Press and the Trade Union. It Is hoped 
that with such a representative body it will be possible for the Government to establish a dialogue with 
people.”

“…I am therefore encouraged by the ability of these men and women who have agreed to serve on this Council 
and I have no doubt that with their experience and wisdom we can obtain maximum help in the Government’s 
effort to chart out a new path to common safety and shared prosperity in this fair land of ours. Our hope is 
that out of your deliberations some concept and principle can be found whereby this country can maintain a 
high standard of economic viability, unity and harmony among the people.”

Petikan Ucapan YTM Tunku Abdul Rahman Putra Al-Haj.
Sumber: Arkib Negara Malaysia (No. Penerimaan: 2014/0020856) – Majlis Perunding, Jabatan Penerangan (No. Penerimaan: JAPEN52928_SH3084) - 
Koleksi Gambar

YAB Tun Abdul Razak, Pengarah Majlis Gerakan 
Negara (MAGERAN) dan juga  Pengerusi Majlis 
Perundingan Negara (MAPEN) dalam ucapan 
beliau antara lain menyatakan:

“… It is my hope that at meetings of this council, 
we will discuss these issues frankly and fully. I 
also hope that our discussions will be 
conducted in a friendly and informal manner. I 
have tabled before you the draft rules and 
procedures for our meetings which are intended 
to be guidelines rather than hard and fast rules 
because our objective is to find solutions and we 
must, therefore, express our views sincerely, 
objectively and frankly without fear or favour.”

Sumber: Arkib Negara Malaysia (No. Penerimaan: 2014/0020989) – 
Fail Kertas-kertas Majlis Perundingan

Fakta 9
UCAPAN TUN ABDUL RAZAK - PEMBUKAAN 
MESYUARAT MAJLIS PERUNDINGAN NEGARA PERTAMA

17

Fakta 10
KENYATAAN MAJLIS PERUNDINGAN NEGARA, 28 JANUARI 1970

Siaran Akhbar PEN.1/70/346 (NCC), terbitan Jabatan Penerangan Malaysia pada 28 Januari 1970.  Kenyataan ini antara 
lain menyatakan bahawa dalam mesyuarat kali pertama MAPEN ini para ahli Majlis telah bertukar-tukar pendapat 

secara  berterus terang berhubung dengan isu-isu yang dihadapi oleh negara. YAB Tun Abdul Razak selaku pengerusi 
mesyuarat melahirkan rasa puas hati terhadap semangat Muhibbah dan persefahaman yang timbul dalam 

perbincangan yang diadakan. Perkara yang menjadi perbahasan ialah  bidang pelajaran dan Rukun Negara.

Sumber: Arkib Negara Malaysia (No. Penerimaan: 2014/0020989) – Fail Kertas-kertas Majlis Perundingan

Mesyuarat Majlis Perundingan Negara kali kedua telah berlangsung selama tiga hari, daripada 2 Mac 1970 sehingga 4 
Mac 1970. Pada akhir mesyuarat, Majlis dengan sebulat suara bersetuju supaya Jawatankuasa Rukun Negara dan 
Jawatankuasa Ekonomi ditubuhkan. YAB Tun Abdul Razak selaku Pengerusi telah mengumumkan penubuhan dan ahli 
jawatankuasa Rukun Negara yang dilantik. 12 orang ahli tersebut ialah:

1. YAB Tun Tan Siew Sin, (Pengerusi)
2. YAB Dato Harun bin Idris
3. YB Tan Sri Mohamed Ghazali bin Shafie
4. Professor Dr. Syed Hussein Alatas
5. YB Dato Athi Nahappan
6. YB Puan Aishah binti Haji Abdul Ghani
7. Tuan Haji Hassan Adli bin Haji Arshad
8. YB Encik Leonard Linggi Anak Jugah
9. Tuan Abdullah bin Dato Abdul Rahman
10. Tuan Kamarul Ariffin
11. Tuan Teh Thean Choo
12. Tuan Lee Siew Yee

Fakta 11
PENGUMUMAN AHLI JAWATANKUASA RUKUN NEGARA

21



Sumber: Arkib Negara Malaysia (No. Penerimaan: 2006/0007350) – Fail Majlis Perundingan Bangunan Parlimen, bertarikh 4 Mac 1970.

Siaran akhbar Kenyataan Majlis Perundingan 
Negara, PEN.3/70/54 (PEN), yang dikeluarkan oleh 
Jabatan Penerangan Malaysia pada jam 6.00 
petang, 4 Mac 1970. Mesyuarat kali kedua ini telah 
diadakan pada 2 hingga 4 Mac 1970  bertempat 
di Bangunan Parlimen.  Antara perkara yang 
dinyatakan di dalam kenyataan siaran akhbar ini 
ialah mengenai perbincangan Rukun Negara 
oleh ahli mesyuarat.

“The council Continued discussing the Rukun 
Negara (Principles of the Nation) and made 
valuable contributions and suggestions to the 
draft prepared by the Department of National 
Unity.”

Sumber: Arkib Negara Malaysia (No. Penerimaan: 2014/0020989) – 
Fail Kertas-kertas Majlis Perundingan

Fakta 12
KENYATAAN MAJLIS 
PERUNDINGAN NEGARA, 
4 MAC 1970

Surat bertarikh 19 Mac 1970, dikeluarkan oleh Setiausaha, Majlis Perundingan Negara ini memaklumkan bahawa 
Mesyuarat Jawatankuasa Rukun Negara akan diadakan pada 31 Mac 1970, jam 10.00 pagi bertempat di Bilik Gerakan, 
Perbendaharaan Malaysia, Kuala Lumpur. Surat jemputan diedarkan kepada Ahli Jawatankuasa seperti berikut:

1. YAB Tun Tan Siew Sin -(Pengerusi) - Perbendaharaan Malaysia
2. YB Dato Harun bin Idris - Pejabat Menteri Besar Selangor
3. YB Tan Sri Mohamed Ghazali bin Shafie - Kementerian Luar Negeri
4. YB Dato Athi Nahappan - Syarikat Athi Nahappan
5. YB Puan Aishah Ghani - Kampung Bharu
6. YB Encik Abdullah bin Dato Abdul Rahman - Bangunan Foh Chong, Johor Bharu
7. Tuan Dr. Syed Hussein Alatas - Universiti Singapura
8.  Tuan Haji Hassan Adli bin Haji Arshad - Sek. Men. Agama Al-Ulum, Bagan Datok.
9. Encik Leonard Linggi Anak Jugah - State Attorney General’s Chambers, Kuching
10. Encik Kamarul Ariffin - Bangunan Bank Bumiputera - Kuala Lumpur
11. Encik Teh Thean Choo - Oversea Chinese Banking Corp. Limited, Kuala Lumpur
12. Encik Lee Siew Yee - Straits Times Press
13. Encik Diamond Rajasingam Dainel (D.R. Daniel) - Anglo Chinese Secondary School, Kelang

Surat jemputan juga dipanjangkan kepada Dato Salleh Abas (Jabatan Peguam Negara), Encik Zain Arshad 
(Kementerian Luar Negeri), Encik James F. Ongkili (Universiti Malaya) dan Encik Khoo Kay Kim (Universiti Malaya).

Fakta 13
JEMPUTAN MESYUARAT PERTAMA JAWATANKUASA  RUKUN 
NEGARA 

Surat jemputan juga di S.K (Salinan kepada):
1. Dato Salleh Abas - Jabatan Peguam Negara
2. Encik Zain Arshad - Kementerian Luar Negeri
3. Encik James F. Ongkili - Universiti Malaya
4. Encik Khoo Kay Kim - Universiti Malaya 

Sumber: Arkib Negara Malaysia (No. Penerimaan: 2014/0020444) – Fail 
Jawatankuasa Rukun Negara (JPN 221 Bhg. 3), bertarikh 19 Mac 1970.

Mesyuarat kali pertama telah diadakan di Bilik 
Gerakan, Perbendaharaan Malaysia, Kuala 
Lumpur, jam 10.00 pagi. Mesyuarat ini 
dipengerusikan oleh YAB Tun Tan Siew Sin. 
Antara kandungan Minit Mesyuarat kali 
pertama ialah cadangan Pengerusi agar 
ulangkaji dibuat semula baris demi baris ke 
atas draf Rukun Negara. 

Sumber: Arkib Negara Malaysia (No. Penerimaan: 2014/0020444) 
– Fail Jawatankuasa Rukun Negara (JPN 221 Bhg. 3), bertarikh 19 
Mac 1970.

Fakta 14 
MESYUARAT PERTAMA,  
JAWATANKUASA RUKUN 
NEGARA, 31 MAC 1970

Rukun Negara telah dirangka berdasarkan tujuh tunjang utama yang telah dikemukakan 
melalui kertas ‘Pillars of Nation’. Antara tujuh (7) tunjang utama yang dicadangkan adalah 
seperti berikut:

❏ Ketuhanan (Belief in God or Supreme Being)
❏ Kesetian (Loyalty)
❏ Keadilan (Justice)
❏ Kewarganergaraan (Citizenship)
❏ Keutuhan (Integrity of the Nation)
❏  Kebahgian (Well-being)
❏ Kesopanan (Canons of Decency)

 

Sumber: Arkib Negara Malaysia (No. Penerimaan: 2014/0020855) - Fail Majlis Perunding, bertarikh 18 Oktober 1969 hingga 10 
Januari 1970.

Fakta 15 
KERTAS ‘PILLARS OF THE NATION’

Fakta 16
MESYUARAT KEDUA 
JAWATANKUASA 
RUKUN NEGARA, 
17 MEI 1970

Arkib Negara Malaysia

Mesyuarat diadakan di Bilik 
Gerakan, Perbendaharaan 
Malaysia, Kuala Lumpur, jam 
10.00 pagi. Mesyuarat turut 
dihadiri oleh Profesor Dr. 
Syed Hussein Alatas. 
Ahli-ahli yang hadir telah 
mengkaji semula draf Rukun 
Negara dari perenggan ke 
perenggan.

Sumber: Arkib Negara Malaysia (No. 
Penerimaan: 2014/0020444) - Fail 
Jawatankuasa Rukun Negara

Kertas Pertimbangan ini disediakan oleh Jawatankuasa 
Rukun Negara bertujuan untuk mendapatkan 
persetujuan MAGERAN mengenai draf Rukun Negara 
(Bahasa Inggeris dan Bahasa Malaysia), pindaan 
kepada perkataan ‘Menjunjung Perlembagaan’ kepada 
‘Keluhuran Perlembangaan’ dan pertimbangan 
mengenai cara dan tarikh Rukun Negara akan 
diisytiharkan.

Jawatankuasa Rukun Negara telah mencadangkan 
agar Rukun Negara diberi penekanan mengenai 
kepentingannya. “…menegaskan kepentingan dan 
memberinya tempat yang mulia, Rukun Negara ini 
harus diterbitkan sebagai Pengisytiharan Diraja 
dengan titah perintah bahawa semua warganegara 
hendaklah menerimanya (subscribe to) dan 
menjadikannya panduan dan bimbingan mereka dalam 
penghidupan mereka sama ada dalam perhubungan 
sosial, kebudayaan, ekonomi, mahupun perhubungan 
politik.” 

Sumber: Arkib Negara Malaysia (No. Penerimaan: 2014/0020444) - Fail 
Jawatankuasa Rukun Negara (JPN 221 BHG.3)

Fakta 17
KERTAS PERTIMBANGAN 
MAGERAN 

Siaran akhbar, PEN.6/70/175 (MPN) ini dikeluarkan 
oleh Jabatan Penerangan Malaysia pada 18 Jun 1970, 
jam 7.15 malam. Siaran akhbar ini mengenai 
Mesyuarat kali kedua Majlis Perundingan Negara 
yang telah diadakan pada 16 hingga 18 Jun 1970, di 
Bilik Mesyuarat Dewan Negara, Bangunan Parlimen, 
Kuala Lumpur.  Kenyataan yang dikeluarkan 
menyatakan bahawa draf Rukun Negara yang 
disediakan oleh Jawatankuasa Rukun Negara telah 
diperbahaskan dan diterima tertakluk kepada 
pindaan.  Seterusnya draf ini akan  dikemukakan 
kepada Majlis Gerakan Negara (MAGERAN) dan 
Jemaah Menteri sebelum persetujuan dibuat oleh 
Majlis Perundingan Negara. 

Sumber: Arkib Negara Malaysia (No. Penerimaan: 2014/0020989) – Fail 
Kertas-kertas Majlis Perundingan

Fakta 18
KENYATAAN MAJLIS 
PERUNDINGAN NEGARA, 
18 JUN 1970

Surat bertulisan tangan bertarikh 28 Julai 1970 ini 
ditulis oleh Salbiah bt. Ahmad yang beralamat No. 
400, Jalan Kluang, Batu Pahat, Johor. Surat yang 
dikirimkan kepada Setiausaha MAGERAN ini 
memohon agar senaskah Rukun Negara dikirimkan 
kepada beliau dengan segera. Surat ini merupakan 
antara surat-surat yang dikirimkan oleh oleh orang 
perseorangan, persatuan dan pertubuhan yang 
ingin mendapatkan naskah Rukun Negara tanda 
sokongan kepada usaha ini.

Sumber: Arkib Negara Malaysia (No. Penerimaan: 2014/0020444) - Fail 
Jawatankuasa Rukun Negara (JPN 221 BHG.3)   

Fakta 19
MEMOHON SENASKAH 
RUKUN NEGARA

Siaran akhbar, PEN. 8/70/177(NCC) ini adalah 
mengenai mesyuarat kali keempat Majlis 
Perundingan Negara. Mesyuarat yang 
berlangsung pada 11 hingga 13 Ogos 1970 ini 
dipengerusikan oleh YAB Tun Abdul Razak bin 
Hussein, Pengarah Majlis Gerakan Negara 
(MAGERAN). Mesyuarat ini, membincangkan 
rangka Rukun Negara dalam Bahasa 
Malaysia dan Bahasa Inggeris. Rangka Rukun 
Negara ini kemudiannya telah diluluskan 
dengan beberapa pindaan. 

Sumber: Arkib Negara Malaysia (No. Penerimaan: 
2014/0020989) – Fail Kertas-kertas Majlis Perundingan

Fakta 20
KENYATAAN MAJLIS 
PERUNDINGAN NEGARA,
13 OGOS 1970

Fakta 21
KERATAN AKHBAR, 

14 OGOS 1970

Keratan Akhbar Utusan Malaysia 
dan Utusan Melayu, diterbitkan 

pada 14 Ogos 1970.

Sumber: Arkib Negara Malaysia (No. 
Penerimaan: 2014/0020444) - Fail Jawatankuasa 

Rukun Negara (JPN 221 BHG.3)  

Keratan Akhbar New Straits Times diterbitkan pada 
14 Ogos 1970. ‘GETTING TO GRIPS’

Sumber: Arkib Negara Malaysia (No. Penerimaan: 2014/0020444) - Fail 
Jawatankuasa Rukun Negara (JPN 221 BHG.3)   

Fakta 22
KERATAN AKHBAR,
14 OGOS 1970

“OLEH YANG DEMIKIAN DENGAN NAMA ALLAH yang amat Pemurah lagi Mengasehani BETA, TUANKU ISMAIL 
NASIRUDDIN SHAH IBNI AL-MARHUM SULTAN ZAINAL ABIDIN, Yang di-Pertuan Agong Malaysia, dengan ini 
mengishtihar serta menetapkan bahawa Negara kita hendak-lah berdasarkan atas prinsip2 yang bernama 
RUKUNEGARA yang tersebut dalam Jadual bersama ini.”

Rukun Negara diisytiharkan pada ulang tahun kemerdekaan yang Ke-13 oleh DYMM Seri Paduka Baginda Yang 
Di-Pertuan Agong Keempat, Almarhum Tuanku Ismail Nasiruddin Shah Ibni Almarhum Sultan Zainal Abidin. 

Sumber: Arkib Negara Malaysia (Terbitan ANM) - RUKUN NEGARA MALAYSIA, 2017.

Fakta 23
TITAH DIRAJA

Pengisytiharan Rukunegara telah diterbitkan melalui 
Warta Kerajaan bertarikh 31 Ogos 1970 sebagai 
Pengistiharan Di-Raja. Rukun Negara diisytiharkan 
pada ulang tahun kemerdekaan yang ketiga belas. 

Sumber: Arkib Negara Malaysia (No. Penerimaan: 2006/0012555) – Warta 
Kerajaan Malaysia, Jilid 14, No. 16-20, Tahun 1970.
`

Fakta 24
WARTA PENGISYTIHARAN 

Prinsip Rukun Negara telah diisytiharkan oleh DYMM Seri Paduka Baginda 
Yang di-Pertuan Agong Tuanku Ismail Nasiruddin Shah Ibni Almarhum 
Sultan Zainal Abidin pada sambutan Hari Kebangsaan, 31 Ogos 1970 
bertempat di Padang Kelab Selangor. 

Sumber: Arkib Negara Malaysia (No. Penerimaan: 2001/0018839) – Lima Prinsip Rukun Negara, Untuk 
Jadi Panduan Kepada Rakyat - Seri Paduka oleh Mohd Noor Shamsuddin.

Fakta 25
KERATAN AKHBAR, 1 SEPTEMBER 1970

Siaran Akhbar PEN. 8/70/263 ini diterbitkan oleh Jabatan Penerangan Malaysia berhubung titah Seri 
Paduka Baginda Yang Di-Pertuan Agong Tuanku Ismail Nasiruddin Shah Ibni Almarhum Sultan Zainal 
Abidin bersempena dengan Hari Kebangsaan Ke-13 pada 31 Ogos 1970. Antara petikan titah tersebut ialah

“Kerajaan Beta dengan nasihat dan kerjasama Majlis Perundingan Negara telah menggubal beberapa 
prinsip untuk menjadi panduan bagi kita dalam segala urusan kita dalam bidang ekonomi, sosial dan 
politik. Pada hari yang mulia ini Beta dengan sukacitanya mengisytiharkan prinsip-prinsip itu sebagai 
Rukun Negara bagi sekalian”. 

Sumber: Arkib Negara Malaysia (No. Penerimaan:  1982/0004759) - Fail Jabatan Penerangan Malaysia.

Fakta 26
TITAH UCAPAN HARI KEBANGSAAN SERI PADUKA

Buku Cenderamata ini diterbitkan oleh 
Jawatankuasa Sambutan Perayaan Hari 
Kebangsaan sempena sambutan Hari Kebangsaan 
yang juga merupakan hari ulang tahun 
Kemerdekaan yang Ke-13. YTM Tunku Abdul Rahman 
Putra Al-Haj dalam perutusan Buku Cenderamata ini 
menegaskan bahawa,

“Malaysia mestilah mempunyai faham 
kebangsaannya sendiri berasaskan persamaan 
cita-cita dan kepentingan. Faham kebangsaan 
hendaklah berlandaskan Rukun Negara untuk 
menjamin Muhibbah, perpaduan dan kemakmuran.” 

Fakta 27
BUKU CENDERAMATA HARI 
KEBANGSAAN 31 OGOS 1970

Sumber: Arkib Negara Malaysia, Penerimaan: 2013/00153896 – Buku 
Cenderamata Hari Kebangsaan.

DYMM Seri Paduka Baginda Yang di-Pertuan Agong, 
Tuanku Nasiruddin Shah Ibni Almarhum Sultan 

Zainal Abidin pada sambutan Hari Kebangsaan 1970 
di Padang Kelab Selangor, Kuala Lumpur pada  31 

Ogos 1970. 

Sumber: Jabatan Penerangan Malaysia, No. Rujukan: 
JAPEN52808_C2335

Fakta 28
SAMBUTAN HARI 

KEBANGSAAN,
31 OGOS 1970

Para peserta yang mengambil bahagian dalam 
Sambutan Hari Kebangsaan 1970 di Padang Kelab 
Selangor, Kuala Lumpur pada 31 Ogos 1970.

Sumber: Jabatan Penerangan Malaysia, No. Rujukan: 
JAPEN52810_C2337

Fakta 29
SAMBUTAN HARI KEBANGSAAN,
31 OGOS 1970

Para peserta yang mengambil bahagian dalam 
Sambutan Hari Kebangsaan 1970 di Padang Kelab 
Selangor, Kuala Lumpur pada 31 Ogos 1970.

Sumber: Jabatan Penerangan Malaysia, No. Rujukan: 
JAPEN52751_L4173

Fakta 30
SAMBUTAN HARI KEBANGSAAN,
31 OGOS 1970

Ikrar Taat Setia ini telah dibacakan beramai-ramai 
oleh 8,000 orang peserta yang mengambil bahagian 
dalam rapat Raksaksa Hari Kebangsaan di Padang 

Kelab Selangor pada 31 Ogos 1970. Pembacaan ikrar 
telah diketuai oleh Staf Sarjan Nordin.

Sumber: Arkib Negara Malaysia, Penerimaan: 2013/00153896 – Buku 
Cenderamata Hari Kebangsaan.

Fakta 31
IKRAR TAAT SETIA 

Sebahagian daripada  8,000 orang peserta yang 
mengambil bahagian dalam bacaan ikrar sewaktu 
rapat Raksaksa Hari Kebangsaan pada 31 Ogos 1970. 

Sumber: Jabatan Penerangan Malaysia, No. Rujukan: 
JAPEN52745_L4168

Fakta 32
SAMBUTAN HARI 
KEBANGSAAN,
31 OGOS 1970 Lagu Muhibbah merupakan lagu tema sambutan 

ulang tahun negara yang telah mencapai 
kemerdekaan yang Ke-13 pada 31 Ogos 1970. Pada 
sambutan tahun ini ‘Hari Merdeka’ telah ditukar 
kepada ‘Hari Kebangsaan’. Penukaran ini  
bertujuan untuk menyubur semangat 
kebangsaan dan mencapai cita-cita untuk 
mewujudkan sebuah bangsa yang bersatu padu, 
aman serta makmur.  ‘Muhibbah dan Perpaduan’ 
merupakan tema bagi sambutan Hari 
Kebangsaan pada tahun tersebut.

Sumber: Arkib Negara Malaysia, Penerimaan: 2013/00153896 – Buku 
Cenderamata Hari Kebangsaan.

 

Fakta 33
LAGU MUHIBBAH

Ikrar Rukun Negara yang telah diterbitkan pada 
31 Ogos 1970 oleh Jabatan Penerangan. Ikrar ini 
(20sm x 36sm) diedar dan digantung di semua 
Jabatan dan Agensi Kerajaan serta 
pertubuhan-pertubuhan dan sekolah-sekolah.

Sumber: Arkib Negara Malaysia (Terbitan ANM) - RUKUN NEGARA 
MALAYSIA, 2017.

Fakta 34
IKRAR RUKUN NEGARA

Sebahagian daripada peserta yang mengambil bahagian dalam perarakan sempena sambutan Hari Kebangsaan pada 
31 Ogos 1970. 

Sumber: Jabatan Penerangan Malaysia, No. Rujukan: JAPEN52869_HH838

Fakta 35
PERARAKAN HARI KEBANGSAAN, 31 OGOS 1970 

Keratan akhbar Pembena pelbagai 
versi bahasa mengupas mengenai 
Rukun Negara

Sumber: Arkib Negara Malaysia, No. Penerimaan: 
2000/0025672 - Fail Kertas-kertas Majlis 
Perundingan Bagi Kali Kedua 2hb Mac hingga 4 
Mac 1970.

Fakta 36
AKHBAR PEMBENA,
1 OKTOBER 1970

Buku Risalah Rukun Negara yang telah diterbitkan 
oleh Jabatan  Penerangan pada hari pengisytiharan 
Rukun Negara. Buku risalah ini bersaiz 20sm x 28sm, 
setebal 20 halaman.

Sumber: Arkib Negara Malaysia, No. Penerimaan: 204/0020540 – 
Penyebaran Rukun Negara.

 

Fakta 37
BUKU RISALAH RUKUN 
NEGARA

Pada 2 September 1970, mesyuarat berkenaan pengedaran Rukun Negara telah diadakan di Bilik Mesyuarat 704, 
Bangunan Parlimen. Mesyuarat telah dipengerusi oleh Dr. Agoes Salim, Ketua Bahagian Penyelidikan, Jabatan 
Perpaduan Negara. Antara keputusan yang telah diambil di dalam mesyuarat tersebut ialah:

● Risalah dalam Bahasa Malaysia akan menjadi teks asli. Risalah-risalah dalam bahasa lain hanya 
merupakan terjemahan daripada teks tersebut;

● Semua cetakan dalam bahasa-bahasa lain hendaklah mengandungi bahagian ‘Perisytiharan’ dalam 
Bahasa Melayu; 

● Perhimpunan-perhimpunan rasmi hendaklah digalakkan mengangkat ikrar Rukun Negara untuk 
menjadikan contoh kepada semua lapisan rakyat dan pertubuhan. Pada majlis pembukaan 
persidangan Parlimen dan Dewan-dewan Negeri yang pertama bagi tiap-tiap tahun, Ahli Parlimen dan 
Ahli Dewan Negeri hendaklah bersama-sama mengangkat ikrar Rukun Negara;

● Antara perhimpunan-perhimpunan lain yang perlu digalakkan mengangkat ikrar Rukun Negara ialah 
perhimpunan di sekolah, mesyuarat agung tahunan persatuan-persatuan pekerja, 
persatuan-persatuan belia dan sebagainya. Universiti-universiti dan maktab-maktab serta lain-lain 
persekolahan tinggi hendaklah juga digalakkan mengangkat ikrar Rukun Negara dalam majlis-majlis 
yang mereka anggap sesuai; dan

● Disarankan kepada Kementerian Pelajaran supaya menyediakan sebuah buku teks tentang Rukun 
Negara untuk kegunaan di sekolah-sekolah khusus dalam mata pelajaran Tatanegara.

Sumber: Arkib Negara Malaysia, No. Penerimaan: 2014/0020993 - Fail Jawatankuasa Rukun Negara, Bhg. 3, Jilid II.

Fakta 38
PENGEDARAN RUKUN NEGARA

Minit mesyuarat Jawatankuasa Perang Saraf Bil. 19/70 pada 20 Oktober 1970 mencatat perkara berkaitan Rukun 
Negara. Perkara tersebut ialah mengenai cadangan Penduduk dari Kampung Parit Haji, Batu Pahat, Johor  supaya 

Rukun Negara dijadikan sumpah bagi tiap angkatan Muda di sekolah.

Sumber: Arkib Negara Malaysia, No. Penerimaan: 2014/0020993 – Fail Jawatankuasa Rukun Negara, Bil.19, Bah. 3, Jilid II

Fakta 39
CADANGAN PENDUDUK KAMPUNG PARIT HAJI

Surat daripada Jabatan Perpaduan Negara 
mengenai Rukun Negara, bertarikh 24 November 
1970. Melalui surat ini, Kementerian Penerangan dan 
Kebudayaan bertanggungjawab untuk mengedar, 
menghebah dan memberi penerangan berkaitan 
Rukun Negara kepada orang ramai.

Sumber: Arkib Negara Malaysia, No. Penerimaan: 2014/0020993 – Fail 
Jawatankuasa Rukun Negara, Bil.19, Bah. 3, Jilid II

Fakta 40
PENERANGAN MENGENAI 
RUKUN NEGARA

YB Menteri Penerangan dan Kebudayaan, Dato 
Hamzah bin Haji Abu Samah  berucap kepada 
Pegawai-pegawai dan Penolong-penolong Pegawai 
Penerangan dari Seluruh Malaysia yang 
menghadiri penerangan tiga hari mengenai Rukun 
Negara di Bilik Persidangan, Kementerian 
Penerangan dan Kebudayaan, Angkasapuri, Kuala 
Lumpur pada 28hb Disember 1970. 

Sumber: Arkib Negara Malaysia, No. Penerimaan: 2001/0039538 

Fakta 41
PENERANGAN MENGENAI 
RUKUN NEGARA

Surat Pekeliling Ikhtisas Bil. 2/1971 bertarikh 12 Januari 1971 ini dikeluarkan oleh Kementerian Pelajaran 
kepada seluruh pegawai pelajaran di seluruh negara. Pekeliling ini mengenai langkah-langkah yang diambil 
oleh Kementerian Pelajaran berhubung dengan perkara menjadikan pengajaran Rukun Negara lebih 
berkesan. Antara cadangan yang digariskan ialah

● Menyemak semula pelajaran Siviks dengan memasukkan elemen Rukun Negara;
● Menjadikan aspek-aspek Rukun Negara sebagai tema atau tajuk perbincangan dalam perjumpaan 

Kelab dan persatuan sekolah;
● Mengubah lagu Rukun Negara untuk nyanyian para pelajar sekolah.

Sumber: Arkib Negara Malaysia (No. Penerimaan: 2014/0020992) – Rukun Negara- Penerangan -221 Bhg. 3A. 

Fakta 42
SURAT PEKELILING IKHTISAS RUKUN NEGARA

YB Tan Sri Ghazali Shafie sedang memberi ceramah Rukun Negara sempena Majlis Mesyuarat Agong ke - 10, 
Kesatuan Kakitangan Jabatan Penerangan di Dewan Sharifah Rodziah, 1971.

Sumber: Arkib Negara Malaysia, No. Penerimaan: 2001/0054152

Fakta 43
CERAMAH RUKUN NEGARA

Surat bertarikh 24 Mei 1971 ini merupakan surat 
daripada YAB Tun Haji Abdul Razak bin Hussain,  
Perdana Menteri Malaysia kepada ahli Majlis 
Perundingan Negara. Surat ini menyampaikan 
perhargaan kerajaan kepada ahli-ahli Majlis 
Perundingan Negara atas segala sumbangan yang 
telah diberikan. Antara kandungan surat ini ialah: 

“Sumbangan-sumbangan Majlis Perundingan 
Negara Khas-nya terhadap melahirkan Rukun 
Negara adalah merupakan sumbangan yang paling 
besar. Sepertimana yang sedia maklum, 
prinsip-prinsip yang terkandung di dalam Rukun 
Negara itu telah mendapat sambutan dari rakyat 
dengan amat memuaskan.”

Sumber: Arkib Negara Malaysia (No. Penerimaan: 2014/0020990) – Majlis 
Perundingan

Fakta 44
SURAT PENGHARGAAN 
PERDANA MENTERI

YAB Perdana Menteri, Tun Abdul Razak bin Hussain, merasmikan 
pembukaan Seminar Rukun Negera di Sekolah Menengah Perempuan 

Methodist, Kuala Lumpur pada 20 Ogos 1971. Seminar tiga hari itu 
merupakan anjuran  Majlis Kebangsaan Perkumpulan Perempuan. 

Sumber: Arkib Negara Malaysia, No. Penerimaan: 2001/0040383

Fakta 45
SEMINAR RUKUN NEGARA 

Buku Tata rakyat untuk Darjah Lima ini ialah 
buku kedua dalam siri tiga buah buku Tata 
Rakyat bagi sekolah rendah di Malaysia. 
Buku yang diterbitkan pada bulan Oktober 
1973 ini ditulis berdasarkan kepada sukatan 
pelajaran terbaru. 

“Tujuan utama buku ini ialah mendidik 
kanak-kanak menjadi rakyat yang 
bertanggungjawab sesuai dengan cita-cita 
negara seperti yang tercatit dalam Rukun 
Negara.”

Sumber: Dewan Bahasa dan Pustaka, No. Kod Bar: 
01000212267

Fakta 46
BUKU TATA RAKYAT 

“The Rukun Negara, Sir that is placed before us, in 
my view, seems to be an attempt to invite us at the 
first fundamental first. On the face of it, it looks like a 
first lesson on civics. But there is more in it that it 
meet the eye. The saddest thing in our country is 
that most of these first fundamentals have not been 
fully recognized or understood or practised or 
respected, so much so that not long ago a legislation 
had to be passed by Parliament compelling people 
to respect the National Anthem and the National 
Flag and this Act, Sir was passed before the 
Emergency and after ten years Merdeka”. 

Dato Athi Nahappan 
Perbahasan Di Dewan Negara, Persidangan Mesyuarat Kali 
Kedua, 2 Mac 1970

Sumber : Kertas-Kertas Majlis Perundingan Bagi Kali Yang Kedua 2HB 
Mac Hingga 4HB Mac 1970 - 2000/0025672

Fakta 47
PETIKAN KATA DATO ATHI 
NAHAPPAN

“..The Rukun Negara, Sir, when it finally emerges, will 
be a document produced by this Council. It is not a 
document by any political party but, in short, it is not 
a document produced by any political party but, in 
short, it is a document which will be produced by all 
Malaysian for all Malaysians. As such, I feel that the 
previous approach of an appeal or a call is a 
superior and correct approach..” 

Tuan Raslan bin Dato Abdullah 
Perbahasan Di Dewan Negara, Persidangan Mesyuarat Kali 
Kedua, 2 Mac 1970.  

Sumber: Kertas-Kertas Majlis Perundingan Bagi Kali Yang Kedua 2HB 
Mac Hingga 4HB Mac 1970 - 2000/0025672

Fakta 48
PETIKAN KATA TUAN 
RASLAN BIN DATO 
ABDULLAH

Arkib Negara Malaysia61



“.. since all our non-Malay friends here have agreed 
that there is nothing wrong with the Malays having 
the rights in the Constitution and they agree with 
the Rukun Negara, then I feel that we should be 
discussing really the question of hoe we are going 
to implement what our friends, the Chinese, have 
agreed. Thank you Sir.”

YB Tuan Abdullah bin Dato Abdul Rahman 
Perbahasan Di Dewan Negara, Persidangan Mesyuarat 
Kali Kedua, 2 Mac 1970. 

Sumber : Kertas-Kertas Majlis Perundingan Bagi Kali Yang Kedua 2HB 
Mac Hingga 4HB Mac 1970 - 2000/0025672

Fakta 49
PETIKAN KATA YB TUAN 
ABDULLAH BIN DATO 
ABDUL RAHMAN

Rukun Negara sentiasa dijadikan asas dalam 
perpaduan negara. Semenjak pengenalannya dari 
tahun 1970 lagi, berbagai hebahan dan terbitan 
yang menerangkan pentingnya Rukun Negara telah 
dihasilkan, antaranya filem ‘Ke Arah Perpaduan’ yang 
diterbitkan oleh Filem Negara Malaysia (kini FINAS) 
pada tahun 1986 dan video pengisian Hari Ini Dalam 
Sejarah (HIDS) terbitan Arkib Negara Malaysia pada 
tahun 2015.

Fakta 50
VIDEO TERBITAN FILEM 

NEGARA DAN ARKIB 
NEGARA MALAYSIA

Rukun Negara : Ideologi Nasional : https://www.youtube.com/watch?v=2nEshbj50NI
Ke Arah Peroaduan : https://www.youtube.com/watch?v=_v6hhEsayH4 

SEKALUNG BUDI

Ucapan terima kasih kepada semua yang telah membantu 
menyediakan Buku 50 Fakta Rukun Negara ini

Gambar-gambar dan video adalah daripada koleksi

Arkib Negara Malaysia
Jabatan Penerangan Malaysia

FINAS

Ucapan penghargaan kepada 
IPSB Technology di atas rekabentuk buku digital, pelancaran LIVE Streaming

& hosting laman web rn50.arkib.gov.my dengan sokongan daripada 
Amazon Web Services (AWS)




